
痘診心法要訣 

痘形并證治門上-痘證老嫩 

原文 

蒼淳嬌豔老嫩色，厚實浮虛老嫩形，濃濁稀清漿老嫩，

厚薄痂之老嫩明。 

 

註釋 

痘之一證，自始至終喜老惡嫩。如蒼淳嬌豔，此色之老嫩也；肥實浮虛，此

形之老嫩也；濃濁稀清，此漿之老嫩也；薄軟厚堅，此痂之老嫩也。總之老者多

順，易於成功；嫩多險逆，難於施治也。 

 


